
ADRAN 59 

GORCHYMYN DIOGELU MANNAU CYHOEDDUS 
2018 MAESGLAS, CASNEWYDD 

Mae CYNGOR DINAS CASNEWYDD, wrth arfer ei bwerau o dan Adran 59 Deddf Ymddygiad 
Gwrthgymdeithasol, Troseddu a Phlismona 2014 (“y Ddeddf”), drwy hyn yn llunio’r 
Gorchymyn hwn, ar ôl cael ei fodloni â rheswm digonol fod gweithgareddau mewn man 
cyhoeddus, sef yn ardal MAESGLAS, Casnewydd, wedi cael neu’n debygol o gael effaith 
niweidiol ar ansawdd bywyd y rhai sy’n byw’n yr ardal leol a bod ystod o ymddygiad 
gwrthgymdeithasol ynghlwm â’r gweithgareddau hyn. Ymhellach, mae Cyngor Dinas 
Casnewydd yn credu bod effaith neu effaith debygol y gweithgareddau hyn yn barhaus, 
neu’n debygol o barhau, sy’n golygu bod y gweithgareddau’n afresymol ac yn cyfiawnhau’r 
cyfyngiadau a osodir gan y Gorchymyn hwn:-  

1. Bydd y Gorchymyn hwn yn dod i rym ar 25 Hydref 2023 ac yn parhau i fod mewn grym 
am gyfnod o 3 blynedd wedi hynny, oni bai y caiff ei ymestyn gan Orchmynion 
pellach o dan bwerau statudol y Cyngor.  

2. Mae’r Gorchymyn hwn yn ymwneud â’r man cyhoeddus yn Ninas Casnewydd fel y nodir 
â llinell goch ar y Cynllun sydd wedi’i atodi at y Gorchymyn hwn (“yr Ardal 
Gyfyngedig”), y cyfrir ato’n arferol fel “MAESGLAS”.  

GWAHARDDIADAU:- 

3. Ni chaiff unrhyw berson yn yr ardal dan gyfyngiadau wrthod stopio yfed alcohol 
nac  ildio unrhyw gynwysyddion (wedi'u selio neu heb eu selio) y credir bod alcohol 
ynddynt, ar orchymyn swyddogion awdurdodedig i atal niwsans neu anhrefn 
cyhoeddus. 

4. Ni chaiff neb ymddwyn (naill ai'n unigol neu mewn grŵp) mewn modd sy'n achosi 
neu sy'n debygol o achosi aflonyddwch, braw neu ofid i aelod o'r cyhoedd; rhaid i 
bersonau sy'n torri'r gwaharddiad hwn, pan orchmynnir iddynt wneud hynny gan 
berson awdurdodedig, ymwasgaru ar unwaith neu erbyn unrhyw amser a allai gael 
ei bennu ac mewn modd a bennir gan y person awdurdodedig dywededig ac y 
byddai methu â gwneud hynny yn torri'r Gorchymyn hwn ymhellach. 

5. Ni chaiff unrhyw berson yn yr Ardal dan Gyfyngiadau:  

a. Fwyta, anadlu i mewn, chwistrellu, ysmygu, meddu ar neu fel arall ddefnyddio 
sylweddau meddwol. 

b. Gwerthu na chyflenwi sylweddau meddwol. 

c. Rhoddir y diffiniad canlynol i sylweddau meddwol (y cyfeirir atynt yn gyffredin fel 
"cyffuriau cyfreithlon"): sylweddau sydd â'r gallu i ysgogi neu iselhau’r system 
nerfol ganolog (nid yw'n cynnwys alcohol).  

d. Bydd eithriadau yn berthnasol pan ddefnyddir y sylweddau at ddibenion meddygol 
dilys y gellir eu profi, pan gânt eu rhoi i anifeiliaid fel moddion meddygol, pan fônt 
yn sigarennau (tybaco) neu e-sigarennau neu pan fônt yn fwydydd (i gynnwys 
diodydd) a reoleiddir gan ddeddfwriaeth iechyd a diogelwch bwyd. 



e. Bydd yn rhaid i unrhyw un sy’n torri’r gwaharddiad hwn ildio unrhyw sylwedd 
meddwol o’r fath yn ei feddiant pan fydd swyddog awdurdodedig yn yr Ardal 
Gyfyngedig yn gofyn iddo wneud hynny.  

6. Ni chaiff unrhyw berson, ac eithrio fel y darperir yn Erthyglau (6c) a (6d) isod, 
ddefnyddio'r hawl tramwy cyhoeddus dros y man cyhoeddus fel y dangosir mewn 
glas ar y Cynllun sydd wedi'i atodi i'r Gorchymyn hwn y cyfeirir ati yma wedi hyn fel 
("yr Ardal Gyfyngedig 2"); sef rhan o lôn sy'n rhedeg   
yn union y tu cefn i'r siopau sydd wedi'u lleoli ar Cardiff Road sy'n cael eu hadnabod 
yn lleol fel "siopau Maesglas". 

a. Gall gatiau gael eu gosod, eu gweithredu a'u cynnal ar bob pen gan Gyngor Dinas 
Casnewydd. b.  Bydd unrhyw berson sy'n defnyddio'r gatiau y cyfeirir atynt yn 
Erthygl (6a) i gael mynediad i mewn neu allan o Ardal Gyfyngedig 2 yn sicrhau bod 
y gatiau wedi cau ac yn cael eu cloi yn syth ar ôl eu defnyddio. 

c. Ni fydd y cyfyngiad yn Erthygl (6) y Gorchymyn hwn yn gymwys i unrhyw berson 
sy'n meddiannu mangre gyfagos neu'n ger llaw i'r Ardal Gyfyngedig 2. 

d. Ni fydd y cyfyngiadau yn Erthyglau (6) a (6b) y Gorchymyn hwn yn berthnasol i 
unrhyw bersonél Heddlu, Ambiwlans neu Wasanaeth Tân sy'n gweithredu yn unol 
â phwerau neu ddyletswyddau statudol neu i unrhyw ymgymerwyr statudol, 
darparwr nwy, trydan, dŵr neu gyfathrebu y mae angen iddynt gael mynediad i'w 
cyfarpar sydd wedi'i leoli yn yr Ardal Gyfyngedig 2. 

e. Mae'r llwybr amgen i gerddwyr fel y dangosir yn xxxx ar y Cynllun sydd wedi'i atodi 
i'r Gorchymyn hwn.  

f. Ni fydd unrhyw wastraff nac eitem o'r cartref yn cael eu rroi, eu storio na'u taflu yn 
yr Ardal Gyfyngedig 2. Ni fydd y cyfyngiad hwn yn berthnasol i unrhyw fin olwynion 
neu gynhwysydd cymeradwy arall ar gyfer storio gwastraff lle mae'r Cyngor wedi 
rhoi caniatâd ysgrifenedig i'r bin olwynion neu'r cynhwysydd cymeradwy gael ei 
storio yn yr Ardal Gyfyngedig 2. 

TROSEDDAU A HYSBYSIADAU COSB BENODEDIG:- 

7. Mae’n drosedd i unigolyn heb esgus rhesymol gymryd rhan mewn unrhyw 
weithgarwch a waherddir gan y Gorchymyn hwn.  

8. Yn unol ag adran 63 y Ddeddf, mae unigolyn y canfyddir ei fod yn torri’r Gorchymyn 
hwn drwy yfed alcohol neu drwy wrthod ildio alcohol i unigolyn awdurdodedig yn 
agored ar gollfarn ddiannod i gael uchafswm cosb o ddirwy Lefel 2 (£500 ar hyn o 
bryd) neu Hysbysiad Cosb Benodedig hyd at £100.  

9. Yn unol ag adran 67 y Ddeddf, mae unigolyn y canfyddir ei fod yn torri’r Gorchymyn 
hwn am resymau ar wahân i yfed alcohol neu drwy wrthod ildio alcohol i unigolyn 
awdurdodedig yn agored ar gollfarn ddiannod i gael uchafswm cosb o ddirwy Lefel 
3 (£1000 ar hyn o bryd) neu Hysbysiad Cosb Benodedig hyd at £100.  

APELIADAU:- 

10. Os oes unrhyw un yn dymuno herio dilysrwydd y Gorchymyn hwn ar y sail nad oedd 
gan y Cyngor unrhyw bwer i’w lunio neu na chydymffurfiwyd ag unrhyw un o 
ofynion y Ddeddf yn ymwneud â’r Gorchymyn hwn, gall apelio i’r Uchel Lys o fewn 
6 wythnos o’r dyddiad y llunir y Gorchymyn hwn.  

